והיה אם־שמע (דברים יא׃יג־כא)
Deuteronomy 11:13-21
V’haya Im Shamoa
	וְהָיָ֗ה, אִם־שָׁמֹ֤עַ תִּשְׁמְֿעוּ֨ אֶל־מִצְוֹתָ֔י,
	
	V'-ha-ya im sha-mo-a tish-m'-u el mi-tso-tai 

	אֲשֶׁ֧ר אָֽנֹכִ֛י מְצַוֶּ֥ה אֶתְכֶ֖ם הַיּ֑וֹם,
	
	A-sher a-no-khi m'-tsa-ve et-khem ha-yom 

	לְאַֽהֲבָ֞ה אֶת־יהו֤ה אֶלֹֽהֵיכֶם֨ וּלְעָבְד֔וֹ,
	
	L'-a-ha-va et a-do-nai e-lo-hey-khem u-l'-ov-do 

	בְּכָל־לְבַבְכֶ֖ם,
	
	B'-khol l'-vav-khem 

	וּבְכָל־נַפְשְֿׁכֶֽם׃
	
	U-v'-khol nafsh-khem 

	וְנָֽתַתִּ֧י מְטַֽר־אַרְצְֿכֶ֛ם בְּעִתּ֖וֹ,
	
	V'-na-ta-ti m'-tar arts-khem b'-i-to 

	יוֹרֶ֣ה וּמַלְק֑וֹשׁ,
	
	Yo-re u-mal-kosh 

	וְאָֽסַפְתָּ֣ דְגָנֶ֔ךָ וְתִירֹֽשְֿׁךָ֖ וְיִצְהָרֶֽךָ׃
	
	V'-a-saf-ta d'-ga-ne-kha v'-ti-rosh-kha v'-yits-ha-re-kha 

	וְנָֽתַתִּ֛י עֵ֥שֶׂב בְּשָֽׂדְֿךָ֖ לְבְהֶמְתֶּ֑ךָ,
	
	V'-na-ta-ti e-sev b'-sad-kha l'-v'-hem-te-kha 

	וְאָֽכַלְתָּ֖ וְשָׂבָֽעְתָּ׃
	
	V'-a-khal-ta v'-sa-va-ta 

	הִשָּֽׁמְֿר֣וּ לָכֶ֔ם,
	
	Hi-sham-ru la-khem 

	פֶּן־יִפְתֶּ֖ה לְבַבְכֶ֑ם,
	
	Pen yif-te l'-vav-khem 

	וְסַרְתֶּ֗ם וַֽעֲבַדְתֶּ֨ם אֱלֹהִ֣ים אֲחֵרִ֔ים,
	
	V'-sar-tem va-a-vad-tem e-lo-him a-khe-rim 

	וְהִשְׁתַּֽחֲוִיתֶ֖ם לָהֶֽם׃
	
	V'-hish-ta-kha-vi-tem la-hem 

	וְחָרָ֨ה אַף־יהו֜ה בָּכֶ֗ם וְעָצַ֤ר אֶת־הַשָּׁמַ֨יִם֨,
	
	V'-kha-ra af a-do-nai ba-khem v'-a-tsar et ha-sha-ma-yim 

	וְלֹא־יִֽהְיֶ֣ה מָטָ֔ר,
	
	V'-lo yi-hye ma-tar 

	וְהָ֣אֲדָמָ֔ה לֹ֥א תִתֵּ֖ן אֶת־יְבוּלָ֑הּ,
	
	V'-ha-a-da-ma lo ti-ten et y'-vu-la 

	וַֽאֲבַדְתֶֶּ֣ם מְהֵרָ֗ה מֵעַל֨ הָאָ֣רֶץ הַטֹּבָ֔ה
	
	Va-a-vad-tem m'-he-ra me-al ha-a-rets ha-to-va 

	אֲשֶׁ֥ר יהו֖ה נֹתֵ֥ן לָכֶֽם׃
	
	A-sher a-do-nai no-ten la-khem 

	וְשַׂמְתֶּם֨ אֶת־דְּבָרַ֣י אֵ֔לֶּה,
	
	V'-sam-tem et d'-va-rai e-le 

	עַל־לְבַבְכֶ֖ם וְעַל־נַפְשְֿׁכֶ֑ם,
	
	Al l'-vav-khem v'-al nafsh-khem 

	וּקְשַׁרְתֶּ֨ם אֹתָ֤ם לְאוֹת֨ עַל־יֶדְכֶם,
	
	Uk-shar-tem o-tam l'-ot al yed-khem 

	וְהָי֥וּ לְטֽוֹטָפֹ֖ת בֵּ֥ין עֵֽינֵיכֶֽם׃
	
	V'-ha-yu l'-to-ta-fot beyn ey-ney-khem 

	וְלִמַּדְתֶּ֥ם אֹתָ֛ם אֶת־בְּנֵיכֶ֖ם,
	
	V'-li-mad-tem o-tam et b'-ney-khem 

	לְדַבֵּ֣ר בָּ֑ם,
	
	L'-da-ber bam 

	בְּשִׁבְתְּֿךָ֤ בְּבֵיתֶ֨ךָ֨,
	
	B'-shiv-t'-kha b'-vey-te-kha 

	וּבְלֶכְתְּֿךָ֣ בַדֶּ֔רֶךְ,
	
	Uv-lekh-t'-kha ba-de-rekh 

	וּבְֿשָׁכְבְּֿךָ֖ וּבְקוּמֶֽךָ׃
	
	Uv-shokh-b'-kha uv-ku-me-kha 

	וּכְתַבְתָּ֛ם עַל־מְזוּז֥וֹת בֵּיתֶ֖ךָ,
	
	U-kh'-tav-tam al m'-zu-zot bey-te-kha 

	וּבִשְׁעָרֶֽיךָ׃
	
	U-vish-a-re-kha 

	לְמַ֨עַן יִרְבּ֤וּ יְמֵיכֶם֨ וִימֵ֣י בְנֵיכֶ֔ם,
	
	L'-ma-an yir-bu y'-mey-khem viy-mey v'-ney-khem 

	֤עַל הָאֲדָמָ֔ה אֲשֶׁ֨ר נִשְׁבַּ֧ע
	
	Al ha-a-da-ma a-sher nish-ba 

	יהו֛ה לַאֲבֹֽתֵיכֶ֖ם לָתֵ֣ת לָהֶ֑ם,
	
	A-do-nai la-a-vo-tey-khem la-tet la-hem 

	כִּימֵ֥י הַשָּׁמַ֖יִם עַל־הָאָֽרֶץ׃
	
	Ki-y'-mey ha-sha-ma-yim al ha-a-rets


